
Sud Bosne i Hercegovine

Суд Босне и Хецеговине

Broj; S1 3 Iž 049767 24 Iž                                                                     
Sarajevo; 01.11.2024. godine

        Sud Bosne i Hercegovine, u drugostepenom vijeću sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića ilme Vučinića kao članova vijeća, odlučujući o žalbi Mile Perića predsjednika Opštinskog odbora Narodne partije Srpske-Darko Banjac u Višegradu, koji osporava Odluku Centralne izborne komisije Bosne i Hercegovine broj 05-1-07-5-2627/24 od 28.10.2024. godine o usvajanju zahtjeva za ponovno brojanje glasačkih listića, u nejavnoj sjednici, održanoj 01.11.2024. godine, donio je
R J E Š E N J E

Žalba se odbacuje kao nedozvoljena.

O b r a z l o ž e n j e

    
Centralna izborna komisija Bosne i Hercegovine je Odlukom broj i datum naveden u uvodu usvojila je zahtjev akreditovanog posmatrača Sanje Kujundžić-Tasić za ponovno brojanje glasačkih listića na biračkom mjestu 147B006 u osnovnoj izbornoj jedinici Višegrad po kandidatima unutar političkog subjekta Narodna partija Srpske-Darko Banjac za nivo skupštine opštine, dok je odbijen zahtjev za ponovno brojanje glasačkih listića pristiglih putem pošte za izbornu jedinicu Višegrad


Protiv ove odluke žalbu je blagovremeno izjavio Mile Perić predsjednik Opštinskog odbora Višegrad Narodne partije Srpske-Darko Banjac sa prijedlogom da se žalba uvaži, pobijana odluka poništi u dijelu ponovnog brojanja glasačkih listića, a zahtjev Sanje Kujundžić-Tasić odbaci kao podnesen od neovlaštenog lica.

Centralna izborna komisija Bosne i Hercegovine u odgovoru na žalbu predložila je da se izjavljena žalba odbaci kao nedozvoljena jer je izjavljena od neovlaštenog lica ili u suprotnom da se odbije kao neosnovana. 
Odredba člana 4.25. stav 1 Izbornog zakona Bosne i Hercegovine (Sl. glasnik BiH br. 23/01-24/24) propisuje da svaki dokument ili pismeno koje politička stranka podnosi Centralnoj izbornoj komisiji BiH smatra se važećim samo ako je potpisan od lica koje je u prijavi za ovjeru učešća na izborima navedeno kao lice ovlašteno za zastupanje i čiji potpis je deponovan kod Centralne izborne komisije BiH.


U konkrentom slučaju žalbu je izjavio opštinski odbor političke stranke koja kao njena organizaciona jedinica nema ovlaštenja za samostalnu zaštitu izbornog prava. Pri tome žalbu je potpisao Mile Perić koji nije dokazao da je njegov potpis deponovan kod Centralne izborne komisije BiH iz čega bi proizilazilo da je ovlašten za potpisivanje dokumenta dostavljenog u ime političkog subjekta
          Iz navedenih razloga apelaciono vijeće je zaključilo da je žalba nedopuštena u smislu člana 180 stav 3 Zakona o parničnom postupku pred Sudom BiH (Sl. glasnik BiH br. 36/04 sa izmjenama). Stoga je primjenom odredbe člana 191 stav 1 tačka 1 citiranog zakona žalba odbačena, a odredbe kojeg zakona se shodno primjenjuju kako je to propisano članom 60 a) Zakona o upravnim sporovima Bosne i Hercegovine (Sl.glasnik BiH broj 19/02 do 83/08).

                                                                                         PREDSJEDNICA VIJEĆA 

                                                                                                 S U D I J A 

                                                                                          Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

Telefon: ++ 387 33 707 100, 707 596, 707 597; Fax: ++ 387 33 707 321

